
Ittra lill-Poplu ta’ Alla

tal-E.T. Mons. Mario Grech
Isqof ta’ Ghawdex

Is-Sirja “laboratorju tal-krudelta”

Meta 1-Gnus Maghquda ddeskriviet il-gwerra li ghaddejja bhalissa fis-Sirja, ezattament
f'Ghouta Orjentali qrib Damasku, bhala “l-infern fid-dinja”, seta’ kien hawn min haseb li I-
Gnus Maghquda kienet qed tkabbarha zzejjed. Imma meta naraw certi xeni ta’
bumbardamenti u sahansitra attakki kimi¢i fuq nies ¢ivili, ma nafx x’jibqghalna nghidu! L-
ghadd tal-feruti u mejtin dejjem jikber. Qrajt li l-mewga ta’ attakki li ghaddejja bhalissa hija
l-aktar wahda gravi fdawn l-ahhar snin! Il-Papa Frangisku sejjah lis-Sirja “laboratorju tal-
krudelta”.

Il-gravita ta’ dawn l-attakki hija aktar serja meta wiehed iqis li min qed jattakka ged jigi jaqa’
u jqum mill-Kunsill tas-Sigurta tal-Gnus Maghquda, 1i fl-24 ta’ Frar li ghadda approva
rizoluzzjoni biex jieqaf il-glied. Minhabba 1-hbit bl-armi, inghalqu dawk il-kurituri li kienu
jservu biex titwassal ghajnuna umanitarja lin-nies ¢ivili, li ghal dawn l-ahhar hames snin
prattikament qed jghixu fi stat ta’ assedju. Biex tkompli taghqad, dan l-ahhar il-BBC
irrapporta li xi operaturi tal-Gnus Maghquda nqabdu jabbuzaw sesswalment minn xi nisa li
jersqu ghandhom jittallbu l-ikel u ghajnuniet umanitarji ohra. Biex dawn in-nisa jakkwistaw
ghalihom u ghal familthom dak li hu bi dritt taghhom, gew umiljati billi ntalbu jaghtu
prestazzjonijiet sesswali!

Il-qaghda fis-Sirja qed tkompli tikkumplika ruhha ghax hafna min-nies qed jaharbu mill-
pajjiz. Il-fatt li s’issa salpaw mill-pajjiz tnax-il miljun ruh ikompli johloq krizi so¢jali. Qrajt li
tmenin fil-mija tat-tobba u spec¢jalisti sanitarji abbandunaw il-pajjiz, u ghalhekk sittin fil-
mija ta’ dawk feruti bil-gwerra jmutu ghax ma ghandhomx min jikkurahom u joffrilhom it-
terapija mehtiega. Ftit ilu smajt lill-Isqof Samir Nassar, responsabbli mill-komunita
Nisranija Maronita fDamasku, jghid li s-sena l-ohra kellhom biss ghaxar zwigijiet u seba’
maghmudijiet, filwaqt li fl-2016 kien hemm tletin zwieg u erbghin maghmudija. X’futur jista’
jkollhom l-Insara fis-Sirja?

Diga dan ix-xenarju fih innifsu ghandu jnissel fina mhux biss diga imma thassib, ghax
imgiba ta’ din ix-xorta tikxef kemm il-bniedem kapaci jsir lupu li jahtaf lil bnedmin ohra!
Imma hu kurjuz u fl-istess waqt inkwetanti li ghandna lil Damasku tinharaq bil-minuti, u
hafna ma ghandhom ebda interess fdin il-grajja drammatika. Insibha tassew stramba li
bhalissa fis-so¢jeta taghna tilmah eluf ta’ persuni mohhhom fit-thejjijiet ghall-Gimgha 1-
Kbira, imbaghad ftit li xejn jaghtu kas tal-kalvarju li hemm f’Damasku, fejn kontinwament
jitwaqqfu slaleb biex fughom jonxru nies innocenti. Jekk dan huwa minnu, ghandna

kuntradizzjoni serja hafna!

Il-gerda umana vasta bhal din tas-Sirja wasslet lill-Papa Frangisku biex imur lil hinn mit-
taghlim tradizzjonali tal-Knisja dwar il-gwerra. Fil-fatt, hu minn zmien Santu Wistin (fis-
seklu erbgha) li 1-Knisja kienet titkellem dwar “il-gwerra gusta” — taghlim li jinsab sahansitra
fil-Katekizmu tal-Knisja Kattolika (paragrafu 2309). Fil-fatt, fi ktieb intervista (Politique et
societé, 2017) mas-so¢jologu Dominique Wolton, il-Papa Frangisku jghid i ma tezistix
“gwerra gusta”. “Fil-filosofija politika ahna tghallimna li, biex tiddefendi lilek innifsek, tista’
taghmel gwerra. Imma tista’ titkellem fuq gwerra gusta? Tista’ taghmel gwerra biex
tiddefendi? Haga wahda hemm li hija gusta: il-pac¢i”. L-espressjoni “sinna ghal sinna” ma

taghmilx sens! Ghax taghjir jiggenera taghjir iehor, kunflitt jikkawza kunflitti ohra, u I-
vjolenza ggib biss vjolenza ohra. Meta llum ghadna nisimghu min jhedded bil-gwerra,
nappella lill-awtoritajiet politici biex jimpenjaw ruhhom halli 1-gwerra tigi delegittimizzata.

Ghalhekk nilga’ bil-ferh 1-ahbar tat-Tnejn li ghadda meta I-President Russu, appoggjat mill-
Istati Uniti tal-Amerika u mill-Komunita Ewropea, talab biex ikun hemm waqfien mill-glied
ghal hames sighat kuljum biex l-ghajnuniet umanitarji tal-inqas jaslu fGhouta u biex jigu
evakwati n-nies ¢ivili li jinsabu f'zoni ta’ gwerra. Wiehed jittama li 1-partijiet involuti f'din il-
gwerra jigu ftit f'sensihom u jaghrfu l-prezz gholi li qed jithallas f'dan il-glied.

Naghmel tieghi 1-appell imganqal tal-Kunsill Ekumeniku tal-Knejjes (CeC) li sar fis-26 ta’
Frar 2018: “Nitolbu lil Alla jaghti 1-farag lil dawk li minhabba l-gwerra tilfu lill-gheziez
taghhom. Ahna solidali mal-poplu tas-Sirja li ghaddej minn hafna tbatija u nittamaw li
jitwettqu x-xewqat taghhom li jiksbu I-helsien u d-dinjita umana. Fl-ahhar nett nitolbu Ii,
permezz ta’ process politiku mmexxi mill-Gnus Maghquda u fi gbil mar-rizoluzzjoni tal-
Kunsill tas-Sigurta, tigi fi tmiemha din il-gwerra assurda”.

Insellem lil dawk is-Sirjani li hawn fpajjizna, filwaqt li napprezza lil dawk fostna li
“lagghuhom” u offrewlhom l-ghajnuna. Inheggeg lill-komunita Nisranija taghna biex fdan
ir-Randan tfittex taghmel gesti anke ¢kejkna ta’ mhabba ma’ dawn hutna. Ghax ghalkemm
dawn huma fizikament fartna, zgur li mohhhom tqil u qalbhom feruta minhabba t-tbatija
atroci li ghaddejjin minnhom il-familji taghhom, hbiebhom u genshom.

Moghtija mill-Kurja tal-Isqof, ir-Rabat, Ghawdex, illum 1-Erbgha, 28 ta’ Frar 2018.

